
САФИРИ ИМА МУВАФФАКИЯТҲОИ МУБОРИЗА АЛАЙҲИ ВИЧ-РО МУҲОКИМА МЕКУНАД 
 
Душанбе. 15 июли соли 2009. Сафири ИМА хонум Трейси Энн Ҷейкобсон ва Ҷонишини Вазири 
тандурустии Ҷумҳурии Тоҷикистон Аъзамҷон Мирзоев конфронсеро, ки ба муҳокимаи натиҷа ва 
пешрафтҳои лоиҳаи ПОТЕНСИАЛ бахшида шудааст, ифтитоҳ намуданд. Лоиҳаи  ПОТЕНСИАЛ 
аз тарафи Агентии ИМА оид ба Рушди Байналмиллалӣ (USAID) маблағгузорӣ гардидааст.  
Мақсади асосии ин лоиҳа дастгири намудани Ҳукумати Ҷумҳурии Тоҷикистон дар мубориза 
алайҳи СПИД мебошад. 
 
Намояндагони Вазорати тандурустӣ, котиботи Кумитаи миллии ҳамохангсозии пешгирӣ ва  
мубориза алайҳи бемориҳои ВИЧ, сил ва табларза, шарикони лоиҳаи ПОТЕНСИАЛ, 
намояндагони ҷомеаи шаҳрвандӣ ва намояндагони созмонҳои байналмиллалӣ масъалаҳои 
вобаста ба усулҳои таъсирбахши пешгирии ВИЧ, беҳтар намудани хизматрасонии тиббӣ, 
сироятшудагони ВИЧ, ҷорӣ намудани хизматрасонӣ ба беморони ВИЧ дар ҳудуди системаи 
ибтидоии тиббию-санитариро муҳокима намуданд. 
 
Лоиҳаи ПОТЕНСИАЛ дар давоми чор сол баҳри иҷроииши Барномаи Миллии мубориза алайҳи 
СПИД саҳми муносиб гузоштааст. Дар доираи ин Лоиҳа барои намояндагони  57 созмонҳои 
ҷамъиятие, ки дар ҳамаи минтақаҳои ҷумхури бо гуруҳҳои осебпазири аҳоли кор мекунанд, 
силсилаи тренингҳо гузаронд. Мутобиқи намунаи омодагардида оид ба табобати гирифторони 
бемориҳои ВИЧ ва сил, зиёда аз 180 нафар мутахассисон таълим дода шуданд, беш аз 500 
нафар оид ба табобат ва пешгирии сил ва ВИЧ ёрии тахассусии тиббӣ гирифтанд. Лоиҳаи 
ПОТЕНСИАЛ ба Кумитаи миллии ҳамохангсозӣ барои дастрас кардани стратегияҳо оид ба 
тамосгирӣ, мониторинг ва баҳодиҳӣ,  инчунин ҳамкори бо созмонҳои ҷамъиятӣ кумаки техникии 
худро расонидааст. Натиҷаҳои кори лоиҳаи ПОТЕНСИАЛ ба иштирокчиёни конфронс ёрӣ 
расониданд, ки оид ба пешгири ва табобати ВИЧ дар Ҷумҳурии Тоҷикистон ва дигар кишварҳои 
Осиёи Марказӣ тавсияҳо таҳия намоянд. 

Лоиҳаи ПОТЕНСИАЛ аз тарафи Агентии ИМА оид ба Рушди Байналмиллалӣ (USAID) 
маблағгузорӣ шуда, ба чозмонҳои маҳаллие, ки дар ҳамаи панҷ кишвари Осиёи Марказӣ дар 
соҳаи ВИЧ/СПИД кор мекунанд, ёрии методикӣ пешниҳод менамояд. Лоиҳаи ПОТЕНСИАЛ аз 
тарафи Корпоратсияи Ҷон Сноу (JSI) иҷро мешавад. Барои гирифтани маълумоти муфассал оид 
ба Лоиҳа Шумо метавонед ба намояндагии минтақавии лоиҳаи ПОТЕНСИАЛи USAID муроҷиат 
намоед: тел. (007) 727 262-30-69/62/79 ё сомонаи лоиха: www.capacityproject.info  

Пешгирии ВИЧ/СПИД барои Ҳукумати ИМА масъалаи афзалиятнок ба ҳисоб меравад. Лоиҳаи 
ПОТЕНСИАЛ яке аз он лоиҳаҳост, ки аз тарафи Агентии ИМА оид ба рушди байналмилалӣ 
(USAID) дар Тоҷикистон амалӣ карда мешавад.. Аз соли 1993 то инҷониб  мардуми Амрико ба 
воситаи USAID ба миқдори 300 млн. доллар кӯмак намуд. Маблағҳои мазкур барои дастгирии 
рушди соҳаҳои иқтисодиёт, тандурустӣ, маориф ва институтҳои демократӣ дар Тоҷикистон 
равона гардидаанд. 
 

http://www.capacityproject.info/

